
Yeni Azərbaycan Partiyası Gəncə şəhər 

təşkilatının IX konfransı keçirilib

�� Yeni Azərbaycan Partiyası Gəncə şəhər təşkilatı fəaliyyəti 
dövründə mütərəqqi iş təcrübəsi toplayaraq, YAP-ın sınanmış 
qabaqcıl təşkilatlarından birinə çevrilib, siyasi-ideoloji cəhətdən 
daha da mətnləşərək, yeni iş təcrübəsi ilə zənginləşib. 

Bu fikirlər dekabrın 9-da 
Yeni Azərbaycan Partiyası Gəncə 
şəhər təşkilatının IX konfransında 
səsləndirilib.

Konfransda Baş nazirin müavini, 
YAP-ın sədr müavini Əli Əhmədov, 
Gəncə Şəhər İcra Hakimiyyətinin başçısı 
Elmar Vəliyev, Milli Məclisin deputatla-
rı Eldar İbrahimov, Musa Quliyev, Xan-
lar Fətiyev, Pərvin Kərimzadə, ziyalılar 
və YAP fəalları iştirak ediblər.

Tədbir iştirakçıları əvvəlcə ümum-
milli lider Heydər Əliyevin abidəsi 
önünə gül dəstələri düzərək, dahi 
rəhbərin xatirəsini ehtiramla anıblar.

Dövlət himninin səsləndirilməsi 
ilə başlayan konfransda YAP-ın ya-
radıcısı ulu öndər Heydər Əliyevin, 
Azərbaycanın ərazi bütövlüyü və 
suverenliyi uğrunda canlarından keçmiş 

şəhidlərin xatirəsi bir dəqiqəlik sükutla 
yad edilib.

Konfransda YAP Gəncə şəhər 
təşkilatının sədri, Milli Məclisin de-
putatı Naqif Həmzəyev geniş hesabat 
məruzəsi ilə çıxış edərək, ötən müddətdə 
görülmüş işlər barədə məlumat verib. 
YAP Gəncə şəhər təşkilatının hesabat 
dövründə sıralarının xeyli genişlənərək, 
üzvlərinin sayının 40 minə çatdığını 
deyən Naqif Həmzəyev vurğulayıb ki, 
təşkilat bundan sonra da partiyanın Proq-
ram və Nizamnaməsinə uyğun olaraq 
qarşıya qoyulan vəzifələrin öhdəsindən 
ləyaqətlə gələcək.

Sonra YAP Gəncə şəhər təşkilatının 
nəzarət-təftiş qrupunun hesabatı 
dinlənilib.

Baş nazirin müavini, YAP-ın sədr 
müavini Əli Əhmədov çıxış edərək, bu 

gün ölkənin ictimai-siyasi həyatında 
aparıcı rol oynayan, regionun aparıcı si-
yasi qüvvəsinə çevrilən Yeni Azərbaycan 
Partiyasının keçdiyi inkişaf yolundan, 
sıralarının kəmiyyət və keyfiyyət baxı-
mından zənginləşməsindən danışıb. Əli 
Əhmədov diqqətə çatdırıb ki, hər zaman 
nümunəvi fəaliyyəti ilə fərqlənməyə 
çalışan YAP Gəncə şəhər təşkilatı 2015-
ci ildə keçirilmiş parlament seçkilərində, 
2016-cı ildə Azərbaycan Respublikasının 
Konstitusiyasına əlavə və dəyişikliklərlə 
bağlı referendumda üzərinə düşən 
vəzifələri layiqincə yerinə yetirib.

Gəncə Şəhər İcra Hakimiyyətinin 
başçısı Elmar Vəliyev bildirib ki, ulu 
öndər Heydər Əliyevin zəngin siyasi və 
dövlətçilik təcrübəsinə əsaslanan Yeni 
Azərbaycan Partiyası ölkəmizdə ən 
güclü, ən monolit siyasi təşkilatdır və 
ictimai nüfuzuna görə onunla müqayisə 
edilə biləcək digər partiya mövcud deyil. 

Elmar Vəliyev Prezident İlham 
Əliyevin tapşırıqlarının Gəncə şəhərində 
uğurla yerinə yetirildiyini diqqətə 

çatdırıb, şəhərin inkişaf və tərəqqisində, 
aparılan abadlıq-quruculuq işlərində, 
sosial-iqtisadi, ictimai-siyasi həyatında 
partiya fəallarının yaxından iştirak etdi-
yini vurğulayıb.

Tədbirdə konfrans iştirakçıları çıxış 
edərək, təşkilatın fəaliyyətini qənaətbəxş 
qiymətləndiriblər.

Çıxışlardan sonra konfransın 
qətnaməsi qəbul olunub, təşkilati 
məsələlər müzakirə edilib. Naqif 
Həmzəyev yenidən YAP Gəncə şəhər 
təşkilatının sədri seçilib. Konfransda 93 
nəfərdən ibarət şəhər təşkilatının Şurası, 
27 nəfərdən ibarət İdarə Heyəti və 
nəzarət təftiş qrupu da seçilib.

YAP Gəncə şəhər təşkilatının 40 
mininci üzvünə partiya vəsiqəsi verilib.

Sonra təşkilatın bir sıra fəal üzvünə 
fəxri fərmanlar təqdim edilib.

Konfransın sonunda Prezident, Yeni 
Azərbaycan Partiyasının sədri İlham 
Əliyevə müraciət qəbul olunub.

AZƏRTAC

Astanada ulu öndər 
Heydər Əliyevin xatirəsi anılıb

�� Astanada Azərbaycanın Qazaxıstandakı 
səfirliyinin təşkilatçılığı ilə ulu öndər Heydər Əliyevin 
anım günü keçirilib. 

Tədbirdə Azərbaycan 
Mədəniyyət Mərkəzləri 
İttifaqının üzvləri, “Xəzər” 
Azərbaycan Mədəniyyət 
Mərkəzinin nümayəndələri, 
Qazaxıstanda Axıska türkləri 
diaspor təşkilatının təmsilçiləri 
və jurnalistlər iştirak ediblər. 

Ulu öndərin əziz xatirəsi 
bir dəqiqəlik sükutla yad 
edildikdən sonra tədbir iştirak-
çıları ümummilli lider Heydər 
Əliyevin səfirliyin foyesindəki 
büstü önünə gül dəstələri qo-
yublar. Sonra ümummilli liderin 
həyat və fəaliyyətinin müxtəlif 
sahələrini əhatə edən fotosərgi 
ilə tanışlıq olub. 

Azərbaycanın Qazaxıstan-
dakı səfiri Rəşad Məmmədov 
çıxış edərək ulu öndərin 
Azərbaycan dövlətinin qurul-
masında, qüdrətlənməsində, 
müstəqilliyinin 
möhkəmləndirilməsində 
müstəsna xidmətlərindən 
danışıb. Bildirib ki, ulu 
öndər Heydər Əliyevin 
müəyyənləşdirdiyi sülh strate-
giyası, mehriban qonşuluq və 
dostluq siyasəti bu gün Prezi-
dent İlham Əliyev tərəfindən 
uğurla davam etdirilir. Səfir 
vurğulayıb ki, Azərbaycan xalqı 
ulu öndərin tarixi xidmətlərini 
heç zaman unutmayacaq, onun 
əziz xatirəsini daim uca tutacaq.

Diplomat qeyd edib ki, bu 
gün ulu öndər Heydər Əliyev 
haqqında filmlər çəkilir, kitablar 
yazılır. Bütün dünya xalqlarının 
liderləri Heydər Əliyevin dövlət 
quruculuğundakı xidmətlərini 
yüksək qiymətləndirirlər. 

Azərbaycan ilə Qaza-
xıstanın beynəlxalq arenada 

birgə fəaliyyət göstərdiyini və 
əməkdaşlıq etdiyini vurğulayan 
səfir Rəşad Məmmədov deyib 
ki, məhz bu cür strateji yanaş-
ma nəticəsində ölkələrimiz 
arasında illər ərzində heç bir 
problem yaşanmayıb. Bu 
yaxınlarda Azərbaycan və 
Qazaxıstan Hökumətlərarası 
İqtisadi Məsələlər Komissi-
yasının 14-cü iclasının yekun 
sənədlərinin, əməkdaşlığın “Yol 
xəritəsi”nin imzalanması da iki 
ölkə liderlərinin siyasi kursu-
nun nəticəsidir. Azərbaycan-
Qazaxıstan münasibətlərini 
strateji tərəfdaşlıq səviyyəsinə 
çatdırılması ümummilli lider 
Heydər Əliyevin, millətin 
lideri Nursultan Nazarbaye-
vin və Azərbaycan Prezidenti 
İlham Əliyevin çox böyük 
xidmətləridir.

Tədbirdə Azərbaycan 

Mədəniyyət Mərkəzləri 
İttifaqının sədri Vidadi Sa-
lahov, “Xəzər” Azərbaycan 

Mədəniyyət Mərkəzinin rəhbəri 
Vidadi Ağayev və nümayəndəsi 
Səyyaf İsmayılov çıxış edərək 
bildiriblər ki, Azərbaycan 
diasporunun inkişafı, 31 dekabr 
- Dünya Azərbaycanlılarının 
Həmrəyliyi Gününün dünyanın 
hər yerində təntənə ilə qeyd 
olunması da ulu öndərin adı ilə 
bağlıdır. Milli birliyin ideolo-
ji əsası olan azərbaycançılıq 
ideyası və məfkurəsi məhz dahi 
rəhbər Heydər Əliyev tərəfindən 
formalaşdırılıb.

Sonda Azərbaycan xalqı-
nın ümummilli lideri Heydər 
Əliyevin xatirəsinə həsr edilmiş 
“Əbədiyyət” sənədli filmi nü-
mayış olunub.

İlahə ƏHMƏDOVA, 
AZƏRTAC-ın xüsusi müxbiri

Astana

�� İnsan hüquqlarının qorunması və təbliğı 
sahəsində fəaliyyət göstərən beynəlxalq təşkilatlar 
sırasında, heç şübhəsiz, ən mühüm rolu Birləşmiş 
Millətlər Təşkilatı oynayır. Belə ki, insan hüquqlarının 
tarixi BMT Nizamnaməsindən başlamışdır. 

Bundan əvvəl ayrı-ayrı 
aktlar mövcud olsa da (məsələn, 
köləliyin ləğvi, milli azlıqların 
müdafiəsi və s. ilə bağlı), insan 
hüquqlarının universal səviyyədə 
müdafiəsi ideyası ilk dəfə olaraq 
məhz BMT Nizamnaməsində öz 
əksini tapmışdır. 

Təşkilat hazırda 193 üzv 
dövlətdən ibarətdir və üzv 
ölkələrin hər biri Baş Assamble-
yanın üzvüdür. Dövlətlərin BMT 
üzvlüyünə qəbulu Təhlükəsizlik 
Şurasının təqdimatına və 
Baş Assambleyanın qərarına 
əsaslanır.

1991-ci il oktyabrın 29-da 
Azərbaycan Respublikası 
BMT-yə və dünya dövlətlərinə 
müraciət edərək Azərbaycan 
dövlətinin müstəqilliyinin 
bərpasından sonra demokratiya, 
azadlıq və bərabərlik yolu ilə 
getmək əzmində olduğunu və 
BMT Nizamnaməsinə sadiq 
qalacağını bildirərək bu nüfuzlu 
və mötəbər beynəlxalq təşkilatın 
üzvlüyünə qəbul olunmasını 
xahiş etdi. 

1992-ci il fevralın 14-də 
Azərbaycanın müraciətini 
müzakirə edən BMT-nin 
Təhlükəsizlik Şurası onun bu 
təşkilata üzv olunmasını tövsiyə 
etdi. Beləliklə, BMT Baş As-
sambleyasının 1992-ci il martın 
2-də keçirilən 46-cı sessiyasında 
Azərbaycan Respublikasının 
BMT-yə üzvlüyünə daxil olması 
barədə qətnamə qəbul edildi. 

1992-ci il mayın 6-da Nyu-
Yorkda Azərbaycanın BMT 
yanında daimi nümayəndəliyi 
fəaliyyətə başladı, həmin 
ilin noyabr ayında isə BMT-
nin Azərbaycanda Daimi 
Nümayəndəliyi açıldı. 

Azərbaycan BMT ilə siyasi, 
iqtisadi, elmi-texniki, mədəni və 
humanitar sahələrdə əməkdaşlıq 
edir.

Respublikamız beynəlxalq 
ictimaiyyətin fəal üzvü kimi 
BMT Nizamnaməsində 
əks olunmuş əsas məqsəd 
olan beynəlxalq sülh və 
təhlükəsizliyin bərqərar 
olunmasına mühüm töhfələr 
verir. Azərbaycan bu məqsədlə 
BMT orqanlarında sülh və 
təhlükəsizlik məsələlərinə dair 
siyasi müzakirələrdə fəal iştirak 
edir. 

Azərbaycan BMT-nin 
seçkili orqanlarında iştirak 
etməklə BMT Nizamnaməsinin 
məqsəd və prinsiplərinin yerinə 
yetirilməsinə öz töhfəsini verir. 
Bundan əlavə, Azərbaycan 
BMT-nin əsas orqanları, ixti-

saslaşmış və digər qurumları ilə 
yaxından əməkdaşlıq edir. On-
ların sırasında BMT-nin İnkişaf 
Proqramı (BMTİP), BMT-nin 
İnsan Hüquqları üzrə Ali Komis-
sarlığı, BMT-nin Qaçqınlar üzrə 
Ali Komissarı, BMT-nin Uşaq 
Fondu, BMT-nin Təhsil, Elm və 
Mədəniyyət Təşkilatı, Sənaye 
İnkişaf Təşkilatı, Ümumdünya 
Səhiyyə Təşkilatı, BMT-nin Qa-
dınlar Fondu və s. qeyd etmək 
olar.

Təhsil, elm və mədəniyyət 
məsələlərinin vacibliyini nəzərə 
alaraq, Azərbaycan Respubli-
kası BMT-nin Təhsil, Elm və 
Mədəniyyət Təşkilatı (UNES-
CO) ilə geniş əməkdaşlıq edir 
və bu məqsədlə 1994-cü ildə 
Azərbaycan Respublikası 
Prezidentinin sərəncamına 
əsasən Azərbaycanın UNESCO 
nəzdində Milli Komissiyası təsis 
olunmuşdur.

Azərbaycan və BMT-nin 
Uşaq Fondu (UNİCEF) arasında 
əməkdaşlıq qaçqın və məcburi 
köçkün uşaq və yeniyetmələr 
arasında vəziyyətin yaxşılaş-
dırılması məqsədilə bərqərar 
olmuşdur.

Azərbaycan Respubli-
kası BMT tərəfindən qəbul 
olunmuş bir sıra beynəlxalq 
müqavilələrin, o cümlədən, 
insan hüquq və azadlıqlarına 
dair beynəlxalq müqavilələrin iş-
tirakçısıdır. Bu baxımdan BMT-
nin nəzarət müxanizmləri olan 
doqquz beynəlxalq müqavilədən 
səkkiz müqavilənin iştirakçısı-
dır. Azərbaycan Respublikası, 
həmçinin bu müqavilələrə əlavə 
olunan fakultativ protokolların 
və ya beynəlxalq müqavilələrdə 
nəzərdə tutulan xüsusi prose-
durların əksəriyyətini tanıyır və 
onlara qoşulmuşdur.  

Azərbaycan Respublikası 
insan hüquqları sahəsində əsas 
beynəlxalq sənədlərə qoşulmaq-
la yanaşı, onlardan irəli gələn 
müddəaların həyata keçirilməsi 
istiqamətində beynəlxalq 
təşkilatlarla sıx əməkdaşlıq edir. 

İnsan hüquqlarının təşviqi 
və müdafiəsi sahəsində 
Azərbaycan hökuməti ilə BMT-
nin İnsan hüquqları üzrə Ali 
Komissarlığı arasında səmərəli 
əməkdaşlıq qurulmuşdur. Bu 
əməkdaşlıq ilkin olaraq 1998-ci 
ildə imzalanmış “İnsan hüquqla-
rının təşviqi və müdafiəsi üçün 
imkanların və infrastrukturun 
gücləndirilməsi” adlı texniki 
əməkdaşlıq sənədinə əsasən 
həyata keçirilmişdir. Əməkdaşlıq 
çərçivəsində insan hüquqları 

sahəsində müxtəlif tədbirlər 
(seminar, treninq, təcrübə 
mübadiləsi, hüquqi ədəbiyyatın 
nəşri və s.) keçirilmişdir. 

Onu da qeyd etmək lazım-
dır ki, Milli İnsan Hüquqları 
Təsisatlarının BMT-nin saziş 
qurumları sistemi və İnsan Hü-
quqları Şurası ilə əməkdaşlığa 
təşviq və yardım edən əsas orqan 
İnsan Hüquqları üzrə Ali Komis-
sarlığıdır. 

Azərbaycan Respublikası 
İnsan Hüquqları Şurasının Xü-
susi Prosedurları ilə məhsuldar 
əməkdaşlığını davam etdirir. 
Azərbaycan Hökuməti BMT 

Xüsusi Prosedurları man-
dat daşıyıcılarından ölkəyə 
səfər etməklə bağlı məktubla 
müraciətlərə müsbət cavab ver-
mişdir. Eyni zamanda, xüsusilə 
qeyd edilməlidir ki, 2013-cü 
ilin aprel ayında Azərbaycan 
hökuməti BMT Xüsusi Prose-
durları mandat daşıyıcılarına 
ölkəyə səfər etməklə bağlı daimi 
dəvət göndərmişdir.

Azərbaycan beynəlxalq 
hüququn inkişafı, o cümlədən, 
beynəlxalq hüququn kodifikasiya-
sı məsələlərində fəal iştirak edir. 
Azərbaycan tərəfi bu istiqamətdə 
fəaliyyəti zamanı dövlətlərin suve-
renliyi, siyasi müstəqilliyi və ərazi 
bütövlüyü, suveren bərabərliyi və 
daxili işlərinə qarışmamaq kimi 
beynəlxalq hüquq prinsiplərini 

rəhbər tutur.
Bu yanaşmadan çı-

xış edərək, ölkəmiz BMT 
çərçivəsində insan hüquqlarının 
təşviqi sahəsində proseslərdə 
də fəal iştirak edir. Azərbaycan 
beynəlxalq humanitar və insan 
hüquqlarına dair qəbul olunmuş 
bir sıra qətnamələrin müəllifi 
və ya həmmüəllifi olmuşdur. 
Ölkəmiz insan hüquqlarının 
ümumi standartlarının təmini 
məsələsi ilə yanaşı, insan hüquq-
larının kütləvi şəkildə pozulduğu 
hallara (xüsusilə konfliktlər za-
manı) diqqətin artırılmasına səy 
göstərir. Bunlar arasında, mü-
vafiq BMT orqanlarında qəbul 
olunan “İtkin düşmüş şəxslərlə 
bağlı”, “Hərbi vəziyyətdə həbs 

edilmiş və əsir götürülmüş qadın 
və uşaqların azad edilməsi”, 
“Mülki hüquqlar və mülkiyyətin 
münaqişə şəraitində müdafiəsi” 
başlıqlı qətnamələri göstərmək 
olar.

Azərbaycan Ombudsmanı 
fəaliyyəti dövründə insan hüquq 
və azadlıqlarının daha səmərəli 
müdafiəsi məqsədilə Beynəlxalq 
Millətlər Təşkilatı və onun ixti-
saslaşmış qurumları ilə səmərəli 
əməkdaşlıq əlaqələri qurmuşdur.

Milli İnsan Hüquqları 
təsisatlarının bu beynəlxalq 
proseslərdə iştirakı da öz 
növbəsində həm onların 
güclənməsinə, həm də insan hü-
quqlarının daha səmərəli şəkildə 
müdafiəsinə xidmət edir. Bu 
baxımdan da Azərbaycan Om-
budsman institutu sözü gedən 

proseslərdə aktiv iştirak edərək 
insan hüquqlarının qorunması 
və təbliği sahəsində bilik və 
təcrübə mübadiləsi apararaq 
imkanlarını genişləndirilmiş və 
beynəlxalq arenada öz sözünü 
deyə bilmişdir.

 Qeyd etmək istərdim ki, 
Azərbaycan Ombudsmanı 
2006-cı ildə BMT-nin Milli 
İnsan Hüquqları Təsisatlarının 
Beynəlxalq Əlaqələndirmə 
Komitəsi tərəfindən milli insan 
hüquqları qurumu kimi Paris 
prinsiplərinə uyğun müstəqil 
fəaliyyət göstərdiyinə görə “A” 
statusu ilə akkreditasiya edilmiş 
və 2012-ci ildə xüsusi icmaldan 
sonra həmin status ilə yenidən 
reakkreditasiya olunmuşdur. 

Ombudsman UNİCEF-in 
ölkəmizdəki nümayəndəliyi ilə 
sıx əməkdaşlıq əlaqələri quraraq 
hər il üzrə illik iş planlarını 
təsdiq etməklə birgə fəaliyyət 
göstərmişdir. 

Ötən dövrdə ölkəmizdə 
uşaq hüquqlarının etibarlı təmin 
olunması məqsədilə UNİCEF-lə 
əməkdaşlıqda uşaqlar və uşaq-
larla işləyən şəxslər üçün çox-
saylı maarifləndirmə tədbirləri, 
treninqlər, “dəyirmi masa”lar 
keçirilmiş, uşaqların yaşadığı 
və saxlanıldığı müəssisələrdə 
onlara qarşı rəftarın araşdırıl-
ması məqsədilə sorğular və 
araşdırmalar aparılmış, əlilliyi 
olan uşaqların vəziyyəti ilə bağlı 
sorğular keçirilmiş, təklif və 
tövsiyələr hazırlanaraq müva-
fiq dövlət qurumlarına təqdim 

olunmuşdur. 
Universal Dövri İcmal üzrə 

Azərbaycan Ombudsmanının 
təşəbbüsü ilə  müvafiq dövlət 
qurumları və QHT-nin iştirakı ilə 
məsləhətləşmələr aparılmış, UDİ 
üzrə hesabatın yazılmasında 
iştirak edilmişdir. 

Eyni zamanda, Universal 
Dövri İcmal üzrə Azərbaycana 
təqdim olunmuş tövsiyələrin 
QHT və dövlət qurumları 
nümayəndələrinin iştirakı ilə ic-
timai müzakirələri keçirilmişdir.

Qeyd etmək istərdim ki, 
Azərbaycan Ombudsmanı-
nın UDİ sahəsində fəaliyyəti 
BMT-nin İnsan Hüquqları üzrə 
Ali Komissarlığının nəşr etdiyi 
kitabda müsbət təcrübə  kimi 

qiymətləndirilmişdir. 
Azərbaycan Ombudsma-

nı, eyni zamanda, müvafiq 
dövlət orqanları ilə birgə, QHT 
nümayəndələrinin iştirakı ilə  
BMT-nin müqavilə qurumları-
nın Azərbaycana münasibətdə 
təqdim etdiyi tövsiyələrin icti-
mai müzakirəsini təşkil etmişdir.

Ombudsman, həmçinin 
BMT-nin müqavilə qurumlarına 
Azərbaycanın təqdim etdiyi döv-
rü hesabatlara paralel hesabatlar 
göndərərək, həmin hesabatların 
dinlənilməsi prosesində də 
iştirak edir.

Bununla yanaşı, Ombuds-
man BMT-nin İnsan Hüquq-
ları üzrə Ali Komissarlığının 
Bakı ofisi ilə əməkdaşlıqda  
paytaxtda və bölgələrdə 
“BMT-nin İnsan Hüquqları 
mexanizmləri”, “Azərbaycan – 
BMT əməkdaşlığı”, “BMT-nin 
müqavilə orqanlarına hesabat-
ların verilməsi ilə bağlı yerli 
qeyri-hökumət təşkilatlarının 
maarifləndirilməsi” mövzularında 
tədbirlər, media nümayəndələri 
üçün insan hüquqlarına dair 
təlimlər keçirmişdir.

Ombudsman fəaliyyəti 
dövründə BMT-nin Qaçqın-
lar üzrə Ali Komissarlığı ilə 
səmərəli əməkdaşlıq əlaqələri 
qurmuş, birgə layihələr həyata 
keçirməkdədir. 

“Şərqi Avropada və Cənubi 
Qafqazda sığınacaq sistemi-
nin keyfiyyətinin artırılması” 
layihəsi çərçivəsində Ombuds-
man Aparatı BMT-nin Qaçqınlar 
üzrə Ali Komissarlığı və Dövlət 
Miqrasiya Xidmətinin birgə 
təşkilatçılığı ilə mütəmadi olaraq 
respublikanın müxtəlif regi-
onlarında miqrasiya və sərhəd 
idarəçiliyinə cəlb olunmuş 

dövlət qurumlarının əməkdaşları 
üçün maarifləndirmə tədbirləri 
həyata keçirilir. 

 Bununla yanaşı, BMT 
QAK ilə birgə davam etdirilən 
“Didərginlik şəraitində qadın-
ların səlahiyyətləndirilməsi” 
adlı layihə çərçivəsində birgə 
vəsaitlər çap edilmiş, həmin 
çap vəsaitləri əsasında regi-
onlarda məcburi köçkünlər və 
hüquq-mühafizə orqanlarının 
əməkdaşları üçün təlim sessiya-
ları təşkil olunmuşdur.

Müvəkkilin əməkdaşlıq qur-
duğu beynəlxalq qurumlar ara-
sında UNESCO xüsusi yer tutur. 
Azərbaycan Ombudsman təsisatı 
ilə UNESCO, o cümlədən 
UNESCO üzrə Azərbaycan 

Respublikasının Milli Komis-
siyası ilə bu qurumun Moskva 
bürosu arasında insan hüquqları 
sahəsində səmərəli əməkdaşlıq 
əlaqələri qurulmuşdur. 

Azərbaycan Respubli-
kasının İnsan Hüquqları üzrə 
Müvəkkilinin təşəbbüsü ilə Bakı-
da keçirilmış ombudsmanların 14 
beynəlxalq konfransının 11-nə bu 
qurum dəstək vermişdir. Müxtəlif 
mövzularda, ən başlıcası isə razı-
laşdırılmış prioritet istiqamətlər 
üzrə  təşkil olunmuş həmin 
konfranslara verilmiş dəstək in-
san hüquqları baxımından böyük 
önəm kəsb etmişdir.

Məlum olduğu kimi, 16 
iyun 2011-ci il tarixdə BMT-nin 
İnsan Hüquqları Şurası qlobal 
səviyyədə biznes sahəsində 
insan hüquqları baxımından kor-
porativ məsuliyyət çərçivəsini 
müəyyənləşdirən Biznes və 
İnsan Hüquqlarına dair Rəhbər 
Prinsipləri  qəbul etmişdir. 
Sözügedən prinsiplər korporativ 
məsuliyyətin dövlətlər və biznes 
strukturları tərəfindən həyata 
keçirilməsi ilə bağlı üç əsas 
məsələni - insan hüquqlarının 
müdafiəsində dövlətin vəzifəsini, 
insan hüquqlarına hörmət baxı-
mından korporativ məsuliyyəti, 
bizneslə əlaqəli işlərdə sui 
istifadə nəticəsində zərərçəkənin 
pozulan hüquqlarının bərpasını 
əhatə edir. 

Azərbaycan Ombudsma-
nı də öz fəaliyyətində biznes 
və insan hüquqlarının inkişafı 
sahəsinə mühüm yer ayırır. 

Qeyd etmək istərdim ki, 
“Ombudsman yanında Biz-
nes və İnsan Hüquqları üzrə 
işçi qrupu yaradılmış, millət 
vəkillərinin, beynəlxalq 
təşkilatların nümayəndələrinin, 

müzakirə mövzusundan asılı 
olaraq aidiyyəti dövlət və 
biznes qurumlarının, QHT 
nümayəndələrinin iştirakı ilə 
hazırkı vaxtadək müxtəlif 
aktual mövzular üzrə on dörd 
“dəyirmi masa” təşkil edil-
miş,  müzakirələrdə səslənmiş 
fikirlər və qanunvericliyin 
təhlili əsasında Milli Məclisə 
və aidiyyəti dövlət qurumlarına 
təkliflər paketi hazırlanaraq 
göndərilmişdir.

18-27 avqust 2014-cü il 
tarixində BMT-nin İnsan Hüquq-
ları Şurasının Biznes və İnsan 
Hüquqları üzrə İşçi Qrupunun 
ölkəmizə ilk rəsmi səfəri zamanı 
Azərbaycan Ombudsmanın 
bu sahədəki fəaliyyəti ilə tanış 
olunmuş və daha sonra işçi 
qrupunun tərtib etdiyi hesabatda 
Milli İnsan Hüquqları İnstitutu 
kimi Azərbaycan Ombudsma-
nının Biznes və İnsan hüquqları 
sahəsində fəaliyyəti müsbət 
qiymətləndirilmişdir.

Məlum olduğu kimi, gələn 
il  Ümumdünya İnsan Hüquqları 
Bəyannaməsinin qəbul olunma-
sının 70 illiyini qeyd ediləcək. 
Bu münasibətlə BMT tərəfindən 
cari ilin 10 dekabr tarixindən 
gələn ilin 10 dekabr tarixinədək 
müddətdə “İnsan hüquqları üçün 
ayağa qalx” kampaniyası elan 
olunmuşdur.  

BMT bu kampaniya 
çərçivəsində insanları daha 
böyük azadlıqlar, başqalarının 
hüquqlarına daha çox diqqət və 
daha çox hörmət üçün hərəkətə 
keçməyə çağırır.

Azərbaycan Ombudsma-
nı 8 dekabr 2017-ci il tarixdə 
“Bərabər hüquqların təmin 
edilməsi üçün bərabər imkanlar: 
iştirakçılıq və tərəfdaşlıq” möv-
zusunda keçirilmiş beynəlxalq 
konfransda BMT-nin “İnsan 
hüquqları üçün ayağa qalx” 
kampaniyasına start verildiyini 
bəyan edərək, hər bir kəsi bu 
istiqamətdə birgə əməkdaşlığa 
çağırmışdır. 

Biz bu kampaniyada iştirak 
edərkən əsas fəaliyyət sənədləri 
kimi Ümumdünya İnsan Hüquq-
ları Bəyannaməsini, BMT-nin 
Davamlı İnkişaf Məqsədlərini, 
“Azərbaycan 2020: gələcəyə 
baxış” İnkişaf Konsepsiyasını 
və Azərbaycan Respublikasında 
insan hüquq və azadlıqlarının 
müdafiəsinin səmərəliliyini ar-
tırmaq sahəsində Milli Fəaliyyət 
Proqramını rəhbər tutmalıyıq.

İnanıram ki, birgə 
əməkdaşlıqda insan hüquq-
larının müdafiəsi işinin daha 
da gücləndirilməsinə dəstək 
verəcəyik.

Aydın SƏFİXANLI, 
Azərbaycan Respublikasının 

İnsan Hüquqları üzrə 
Müvəkkili (Ombudsman) 

Aparatının rəhbəri, hüquq 
üzrə fəlsəfə doktoru

BMT – Azərbaycan əməkdaşlığı insan 
hüquqlarının müdafiəsinə töhfədir

10 dekabr – Beynəlxalq İnsan Hüquqları Günüdür


